
EFNI: Umsögn um 138. og 139. mál, barnaklám á neti og í tölvupósti.

Landssími íslands hf. (Siminn) visar til bréfs þar sem óskað er eftir umsögn Símans 
um frumvarp til almennra hegningarlaga, 138. mál, bamaklám á neti og í tölvupósti. 
Samhliða þessu frumvarpi leggja flutningsmenn til í öðru þingmáli 
(þingsályktunartillaga) að ábyrgð þeirra sem reka netþjóna verði aukin, sbr. 139. mál.

Síminn gerir ekki athugasemdir að svo stöddu við frumvarp til laga um breytingu á 
almennum hegningarlögum.

Varðandi þingsályktunartillöguna sem lögð verður samhliða frumvarpinu vill Síminn 
benda á eftirfarandi. í tillögunni er gerð sú tillaga að ábyrgð þjónustuveitna, sem hýsa 
gögn sem látin eru í té af þjónustuþega, beri skilyrðislausa ábyrgð á að gera allt 
bamaklám sem kann að vera hýst á netþjóni hans óaðgengilegt eða fjarlægja það. Til 
stuðnings tillögu sinni hafa flutningsmenn hennar bent á lög í Svíþjóð um þetta efhi. 
Hins vegar eru áhöld um það hvort að sænsku lögin gangi í bága við tilskipun 
Evrópusambandsins um rafræn viðskipti, nr. 31/2000. Það er mat Símans að á meðan 
réttaróvissa er fyrir hendi um hversu langt skuli ganga við að rýmka ábyrgð 
þjónustuveitna vegna hýsingu efnis skuli núgildandi ákvæði 14. gr. laga nr. 30/2002, 
um rafræn viðskipti og aðra rafræna þjónustu, gilda enda lögin í samræmi við 
fyrrgreinda tilskipun Evrópusambandsins.

